
Maleachi 2:14. Tokoe oen aksi taki: Foe san'ede? Bikasi MASRA ben de wan getuigi na mindri foe joe nanga da wefi foe joe jongoe tem, en joe ben wroko bedriegi fasi nanga hem; tokoe, a de joe mati, en da wefi foe joe akkorderi.  15. En A no ben meki dem wan, di ben abi wan pisi foe da Jeje? En foe san'ede wan nomo? Bikasi A ben soekoe wan santa siri. Foe dat'ede, arki na oen jeje, en no wan foe oen moesoe wroko bedriegi fasi agensi da wefi foe hem jongoe tem.  16. Bikasi MASRA, da Gado foe Israël taki dati A no lobi prati-libi; bikasi wan soema de tapoe feti nanga hem krosi: so MASRA foe dem legre de taki. Foe dat'ede, loekoe boen na oen jeje, foe oen no sa doe bedriegi wroko.
Inleiding: Gado taki dati A no lobi prati-libi, en Gado no kenki.  A no ben lobi hem, A no lobi hem nownow, en A no sa lobi hem na ini da toekomst.

I. 
Genesis 2:18. En MASRA Gado ben taki: A no de boen dati da man sa de hem wawan; Mi sa meki wan jepiman gi hem disi de fiti hem.19. En MASRA Gado ben teki doti, en A ben meki ibri meti foe da firi nanga ibri fowroe foe loktoe, en A ben tjari dem kom na Adam foe si san a sa kari dem; en san Adam ben kari ibri libisani, na dati ben de hem nem.20. En Adam ben gi nem na ala dem meti foe kweki, en na ala dem fowroe foe loktoe, en na ibri meti foe da firi; ma foe Adam, dem no ben feni wan jepiman disi ben fiti gi hem.21. En MASRA Gado ben meki Adam fadon na wan dipi sribi, en a ben sribi; en A ben teki wan foe hem sei-bonjo, en A ben tapoe hem skin baka;22. En MASRA Gado ben teki da sei-bonjo disi A ben poeroe foe mansoema, en A ben meki wan oema, en A ben tjari hem kom na da man.23. En Adam ben taki: Now disi de bonjo foe mi bonjo en meti foe mi meti; hem nem sa de “oema,” bikasi a ben teki komopo foe mansoema.24. Foe dat'ede wan man sa libi hem tata nanga hem mama, en a sa hanga nanga hem wefi, en dem toe sa de wan skin.25. En ala toe foe dem ben de nanga soso skin, da man nanga hem wefi, en dem no ben firi sjem.
A. 
Gado ben taki dati a no de boen foe da man de hem wawan

B. 
Adam sori hem bigi koni

C. 
Gado ben meki Eva gi da man komopo foe hem sei

1. 
A no komopo foe hem hede, foe tron basi

2. 
A no komopo foe hem foetoe, foe tron wan figi foetoe

3. 
A ben komopo foe hem sei, foe de wan jepiman na sei foe hem

D. 
Gado ben tjari Eva gi da man

1. 
Gado ben meki da keus

2. 
Gado ben teki frantwoortoe foe lever da frow gi da man

a. 
A no ben abi foe honti

b. 
Da frow no ben abi foe loeroe

E. 
Dem toe sa libi tata nanga mama, en hanga makandra

1. 
Dem sa de wan skin - wan njoen schepping

II. 
Wan boen voorbeeld foe disi ben de Abraham disi ben soekoe wan frow foe hem boi Isaak

A. 
A ben kari wan dinari kom disi moesoe feni wan frow foe hem egi folkoe na ini Mesopotamie - no wan heiden meisje

B. 
Da man ben go en a ben begi Gado foe wan marki - da meisje moesoe gi watra na hem kameli

C. 
Di a ben de bezig foe begi ete, Rebekka ben doro, en a ben doe san da man ben aksi Gado foe sori - a ben gi dem kameli watra

D. 
A ben teki hem leki wan frow gi Isaak, en dem ben libi switi makandra

E. 
Meki wi aksi wantoe vragen:

1. 
Efoe Rebekka ben didon nanga wan tra boi fosi, Gado ben sa abi hem gi Isaak?

2. 
Omeni leisi dem ben taigi dem Djoe dati dem no moesoe moksi nanga frow foe tra kondre

a. 
Simson

b. 
Salomo

c. 
Dem Djoe na ini da tem foe Ezra & Nehemia

3. 
II Kor. 6:14. No tai oensrefi makandra nanga soema disi no de bribi; bikasi sortoe gemeenschap dem regtvaardiki soema abi nanga dem soema disi no de regtvaardiki? En sortoe wroko leti abi nanga doengroe?  15. En sortoe akkorderi Kristus abi nanga Belial? En sortoe pisi wroko wan bribisoema abi nanga wan soema disi no de bribi?  16. En sortoe akkorderi da tempel foe Gado abi nanga dem popki? Bikasi oen de da tempel foe da libilibi Gado. So leki Gado de taki: Mi sa libi na dem ini, en Mi sa waka na dem mindri, en Mi sa de dem Gado, en dem sa de Mi pipel.  17. Foe dat'ede, komopo na dem mindri, en tan aparti: so Masra de taki: En no meri da doti sani, en Mi sa teki oen;  18. En Mi sa de wan Tata gi oen, en oen sa de manpikin nanga oemapikin foe Mi: so Masra Almakti de taki.
III. 
Jezus nanga da kerki:

A. 
Efesi 5:25. Oen masra, lobi oen wefi so leki Kristus ben lobi da kerki toe, en A ben gi Hemsrefi abra foe hem ede;  26. So dati A kan meki hem kom santa, en A kan krini hem nanga da wasi foe watra doro da woortoe;  27. So dati A kan gi Hemsrefi wan glori kerki, disi no abi wan flaka efoe ploi efoe iniwan sani leki dati, ma dati a sa de santa en sondro foutoe....30. Bikasi wi de pisi foe Hem skin, foe Hem meti nanga Hem bonjo.  31. Foe dat'ede wan man sa libi hem tata nanga hem mama, en a sa hanga makandra nanga hem wefi, en dem toe sa de wan skin.  32. Disi de wan dipi kibri-tori; ma mi taki abra Kristus nanga da kerki.
B. 
Openbaring 19:6. En mi ben jere wan stem leki wan bigi hipi soema, en leki da stem foe foeroe watra, en leki da stem foe makti dondroe taki: Halleluja! Bikasi Masra Gado disi abi ala makti de kownoe!  7. Meki wi prisiri en breiti, en gi Hem bigi nem; bikasi da trow foe da Lam doro kaba, en Hem wefi ben meki hemsrefi klari.  8. En a ben kisi pasi foe weri fini linnen, krin en weti; bikasi da fini linnen de da gerechtigheid foe dem santawan.  9. En a ben taki gi mi taki: Skrifi taki: Blesi foe dem soema disi dem kari foe kom na da trow-oso foe da Lam. En a ben taki gi mi taki: Disi de dem troe taki foe Gado.

IV. 
Dem fosi man ben abi wan man nanga wan oema

A. 
Da fosi soema disi ben teki moro leki wan frow ben de Lamech, disi ben de wan kiriman

B. 
Ibri leisi dati soema ben teki moro leki wan frow, a ben tjari foeroe trobi na ini da oso

1. 
Abraham nanga Sara & Hagar - ben abi foe seni Hagar gowe, en Ishmael ben tjari trobi na ini da relatie

a. 
Wi no ben leisi dati Sara ben begi fosi a ben gi da voorstel

b. 
Wi no ben leisi dati Abraham ben begi abra da tori toe

c. 
Libisoema fasi a ben de wan koni fasi foe wroko, ma no nanga Gado 

d. 
Moro lati, Gado no gi toestemming foe so wan krosibei relatie: Deut. 27:22

2. 
Jakob nanga 2 frow nanga toe bijvrouw - foeroe trobi ben de na ini da oso

a. 
Moro lati, dem no ben gi toestemming foe wan man trow nanga toe sisa: Leviticus 18:18

3. 
Denki abra David nanga dem trobi na ini hem famiri

4. 
Denki foe Salomo, en fa dem frow ben drai hem hede

5. 
Da doel foe Gado ben de wan man nanga wan frow te dede prati dem

V. 
Gado ben wani soema foe trow na ini bribi nomo

A. 
A ben taigi dem Djoe dati dem no ben moesoe moksi nanga dem heiden frow

1. 
Dem ben kisi foeroe problemen na ini Baal-Peor

2. 
Simson ben doe dati te leki a kostoe hem hem libi

3. 
Dem ben doe so na ini dem dei foe Ezra nanga Nehemia

B. 
Gado ben taki: Spreuken 2:16. Foe verloesoe joe komopo foe da vreemde oema, foe da vreemde oema disi taki nanga switi woortoe;  17. Disi frigiti da tiriman foe hem jongoe tem, en a frigiti da akkorderi foe hem Gado.
VI. 
Gado ben seti bepaalde wet gi dem Djoe

A. 
Dem no man trow nanga krosibei famiri, efoe didon nanga krosibei famiri.  Fosi da wet no ben de so - Abraham nanga Sara ben de brada nanga sisa, ma moro lati, Gado ben seti grens

B. 
Gado ben seti bepaalde strafoe foe soema disi broko trow

1. 
Soeta - doodstraaf - foe dat’ede David no ben tjari wan ofrandi gi Gado, bikasi ofrandi no ben de foe san a ben doe

2. 
Hoeroe nanga wan ondertrow meisje

a. 
Doodstraaf foe ala toe na ini da foto

b. 
Doodstraaf gi da man efoe na ini da boesi

3. 
Hoeroe nanga wan meisje sondro man - pai wan 100 pisi sorfoe, trow, en noiti prati nanga hem

VII. 
Mozes ben seti wan wet foe broko trow bikasi dem soema hati ben de tranga: Deut. 24:1-4  - bikasi foe wan sortoe fasi da oema no ben de krin

A. 
San wi froestan ben de dati no wan getuigi ben de, ma a gersi da oema no ben hori hemsrefi krin na da tem foe da trow

B. 
A kan prati nanga hem safri - gi hem wan papiera foe prati

VIII. 
San Jezus taki abra prati-libi?

A. 
Lukas 16:18 18. Da soema disi prati nanga hem wefi, en a go trow nanga wan trawan, a de doe soetadoe; en da soema disi de trow nanga wan oema disi ben prati nanga hem masra kaba de doe soetadoe toe.
1. 
Da man no man prati; da frow no man prati

2. 
Efoe joe trow nanga soema disi prati, a de soeta na ini da ai foe Gado

B. 
Markus 10:2. En dem Fariseeman ben kom na Hem, en dem ben aksi Hem, taki: Wan man abi pasi foe prati foe hem wefi? Dem ben aksi dati foe tesi Hem.  3. En A ben piki dem taki: San Mozes ben komanderi oenoe?  4. En dem ben taki gi Hem taki: Mozes ben gi pasi foe skrifi wan pratibrifi gi hem, en foe seni hem gowe.  5. Dan Jezus ben piki taki: A ben skrifi da leri disi bikasi oen hati de tranga.  6. Ma na bigin foe alasani Gado ben meki man nanga oema.  7. Foe dat'ede wan man sa libi hem tata nanga hem mama, en a sa hanga na hem wefi;  8. En dem toe sa de wan skin; so fasi dem no de toe soema moro, ma dem de wan skin.  9. Foe dat'ede, san Gado ben tjari kom makandra, dati no wan soema abi pasi foe prati baka.  10. Na oso Hem discipel ben aksi Hem wantron moro abra da srefi tori.  11. En A ben taki gi dem taki: Da soema disi sa prati foe hem wefi, en teki wan trawan, hem doe soeta agensi hem.  12. En efoe wan oema sa prati foe hem masra, en teki wan trawan, dan a doe soetadoe toe.
1. 
Dem Fariseeman ben kom aksi Jezus abra prati-libi.  Dem ben abi toe sortoe skoro - Hillel & Shamma.  Hillel ben taki joe kan prati foe iniwan sortoe reden, ma Shamma taki soso foe soeta.

2. 
A ben aksi dem san Mozes ben komanderi.  Dem ben taki dati dem moesoe gi wan prati-brifi.  

a. 
A ben taki dati disi de soso bikasi dem ben abi tranga hati

b. 
A ben de na ondro da wet

3. 
Jezus ben go baka na Genesis 2 - pe wan man nanga wan frow de wan skin.  Merk op dati a no de mogelijk foe dati sa de wan boen sani boiti foe wan man nanga wan frow.  Wan man nanga omeni frow efoe wan frow di de nanga omeni man no kan de wan skin na wan juisti fasi.

4. 
Jezus taki dati Gado srefi tjari dem kom makandra - so no wan soema moesoe prati dem baka

a. 
Wantoe sani Gado srefi poti na ini wi libi foe jepi wi hori dem wet - leki geslacht ziekte & takroe jeje

5. 
Dem discipel ben aksi prive abra da tori ete wan leisi

a. 
Man no man prati nanga frow

b. 
Frow no moesoe prati nanga man: Bikasi Markus ben de na ini bijzonder gi dem Romeini soema, en bikasi dem Romeini soema ben abi frow prati nanga man, Gado ben poti disi dja.

C. 
Matteus 5:31-32: 31. Dem soema taki toe taki: Da soema disi prati foe hem wefi moesoe gi hem wan prati-brifi;  32. Ma Mi taki gi oen taki: Da soema disi sa prati foe hem wefi boiti foe soetadoe ede, meki hem wefi doe soeta; en da soema disi sa trow nanga da prati-oema doe soeta toe.
1. 
Da woortoe dja kan de hoeroedoe troe - en wi bribi disi taki foe da wet foe Deuteronomium 24

D. 
Matteus 19:3. Dan dem Fariseeman ben kom na Hem toe foe seti wan trapoe gi Hem, en dem ben aksi Hem taki: Da wet de gi wan soema pasi foe prati nanga hem wefi foe iniwan sortoe sani ede?   4. En A ben piki dem baka taki: Oen no ben leisi dati da Soema disi ben meki dem na da bigin ben meki dem man nanga oema,  5. En A ben taki: Foe dat'ede wan man sa libi hem tata nanga hem mama, en a sa hori nanga hem wefi, en dem toe sa de wan skin?  6. We dan, dem no de toe soema moro, ma dem de wan skin nomo. Foe dat'ede, san disi Gado ben poti makandra kaba, libisoema no moesoe prati baka.  7. Dan dem ben taki gi Hem taki: Dan foe san'ede Mozes ben gi wan komanderi foe skrifi wan prati-brifi, en foe prati nanga hem?  8. A ben taki gi dem taki: Mozes ben gi oen pasi foe prati nanga oen wefi bikasi foe oen tranga-hati ede, ma na bigin a no ben de so.  9. En Mi taki gi oen taki: Ibriwan soema disi prati nanga hem wefi, boiti foe hoeroedoe ede, en a sa trow nanga wan trawan, hem hoeroe kaba; en da soema disi trow nanga wan prati-oema hoeroe toe.  10. Hem discipel ben piki Hem taki: Efoe dati de so foe wan man nanga hem wefi, dan a no de boen foe trow.  11. Ma A ben piki dem baka taki: Ala soema no kan teki da leri disi, ma dem soema disi ben kisi hem.  12. Som soema mama meki dem so wan fasi dati dem no man trow; som soema de disi tra soema ben meki so dati dem no man trow; en som soema ben meki demsrefi so dati dem no trow foe da kownoekondre foe hemel ede. Da soema disi kan kisi hem, meki hem kisi hem.
1. 
Dem Fariseeman ben proberi foe trapoe Jezus na ini da stree na mindri foe Hillel & Shamma

2. 
Jezus ben go direkt na Genesis 2 - no broko trow sref’srefi

3. 
Dan A sori dati Mozes ben doe disi gi dem Djoe disi ben de na ondro da wet soso bikasi dem ben abi tranga-hati

4. 
Dja A taki ete wan leisi abra hoeroedoe foe prati

5. 
Dem discipel bijna no bribi

6. 
Jezus sori dem dati a no de ala soema disi kan teki disi...

IX. 
Gado doel ben de foe abi wan santa siri - wi ben si disi na ini Maleachi & ala dem wet foe hori dem Djoe aparti foe dem heiden.  I Kor. 6:15. Oen no sabi dati oen skin de dem pisi foe Kristus? Dan mi sa teki dem pisi foe Kristus, en meki dem tron pisi foe wan hoeroe-oema? Gado moe kibri mi!  16. San? Oen no sabi dati da soema disi kom wan nanga wan hoeroe-oema de wan skin nanga hem? Bikasi A ben taki: Dem toe sa de wan skin.  17. Ma da soema disi de wan nanga Masra de wan jeje.  18. Lowe go kibri gi hoeroedoe! Ibri sondoe dati wan soema de doe de na dorosei foe hem skin; ma da soema disi hoeroe doe sondoe agensi hem egi skin.  19. San? Oen no sabi dati oen skin de da tempel foe da Santa Jeje disi de na oen ini, disi oen abi foe Gado, en oen no de foe oensrefi?  20. Bikasi A ben pai wan prijs foe oen kaba; foe dat'ede gi Gado glori ini oen skin, en ini oen jeje, disi de foe Gado.
X. 
Paulus na ini I Kor. 7

A. 
I Kor. 7:1. Now foe taki abra dem sani disi oenoe ben skrifi na mi taki: A de boen efoe wan mansoema no meri wan oema.  2. Tokoe, foe hoeroedoe no sa pasa, meki ibri man abi hem egi wefi, en meki ibri oema abi hem egi masra.  3. Meki da man doe hem plikti na hem wefi, en so srefi da wefi na hem masra.  4. Da wefi no abi makti na tapoe hem egi skin, ma hem masra abi dati; en so srefi da man no abi makti na tapoe hem egi skin, ma hem wefi.  5. No hori oensrefi aparti da wan foe da trawan, boiti te oenoe miti mofo foe wan pisi tem nomo, foe oenoe kan gi oensrefi abra foe faste en begi; dan kom makandra agen, so dati satan no man tesi oen foe di oen no man dwingi oensrefi.  6. Ma mi taki disi foe gi oen pasi, en no leki wan komanderi.  7. Bikasi mi ben sa wani dati ala soema sa de leki misrefi. Ma ibri soema abi hem egi presenti foe Gado, wan foe da fasi disi, en da trawan foe da fasi dati.  8. Foe dat'ede mi taki gi dem soema disi no trow ete, nanga dem weduwe taki: A de boen gi dem efoe dem sa tan so leki mi de.  9. Ma efoe dem no man hori demsrefi, meki dem trow; bikasi a de moro boen foe trow leki foe bron.
1. 
A de boen foe abi wan frow, en doe joe plikti wan gi trawan

2. 
Joe de moro fri efoe joe no abi wan frow - ma moro boen foe trow leki foe bron

B. 
Trow nanga toe bribiwan: I Kor. 7:10. En na dem soema disi de trow kaba, mi komanderi, tokoe a no de mi, ma Masra taki: Meki da wefi no libi hem masra;  11. Ma efoe a gowe libi hem, dan meki hem tan sondro foe trow agen, efoe foe kom boen baka nanga hem masra; en no meki da masra poti hem wefi na doro.
1. 
Dem no moesoe prati

2. 
Ma efoe dem prati, dem no moesoe trow nanga trawan, ma hori demsrefi aparti foe kom boen baka makandra

3. 
Joe kan gi pardon foe soeta srefi - alwasi a de moeilijk

4. 
Wi abi da Santa Jeje na ini wi libi foe jepi wi

C. 
Trow na mindri foe bribiwan nanga heiden: I Kor. 7:12. Ma na dem tra soema mi taki, a no de Masra disi taki: Efoe wan brada abi wan wefi disi no de bribi, en a sa wani tan nanga hem, meki hem no poti hem (da wefi) na doro.  13. En da oema disi abi wan masra disi no bribi, en efoe a sa wani tan nanga hem, no meki a libi hem masra.  14. Bikasi da masra disi no bribi de kom santa doro da wefi, en da wefi disi no bribi de kom santa doro hem masra; noso oen pikin no ben sa de krin; ma now dem de santa.  15. Ma efoe da soema disi no bribi sa gowe, gi hem pasi foe gowe. Wan brada efoe sisa no de tai te disi pasa, ma Gado ben kari wi foe abi vrede.  16. Bikasi fa joe sabi, O wefi, efoe joe sa verloesoe joe masra? Efoe fa joe sabi, O mansoema, efoe joe sa verloesoe joe wefi?  17. Ma so leki Gado ben prati gi na ibri soema, en so leki Gado ben kari ibriwan, so a moe waka. En mi taki so na ini ala dem kerki.
1. 
Efoe da heiden wani tan, no poti hem na doro, efoe prati

2. 
Efoe a wani gowe, gi hem pasi foe gowe - joe no de tai moro

D. 
Dem soema disi de na ini wan situatie - kande dem ben abi wan frow en dan prati, efoe dem teki wan prati-frow, efoe dem abi toe frow, enz.: I Kor 7:20. Meki ibri soema tan nanga da srefi fasi leki Gado ben kari hem kaba. ...24. Brada, meki ibri man tan nanga Gado leki fa a ben de di Gado ben kari hem.
E. 
Dem soema disi no trow ete: Wegi da heri tori: I Kor. 7:32. Ma mi no wani foe oen moesoe broko oen hede. Da soema disi no trow denki foe dem sani foe Masra, en fa a kan gi Masra prisiri;  33. Ma da soema disi trow ke foe dem sani foe grontapoe, fa a kan meki hem wefi prisiri. ....36. Ma efoe iniwan soema denki dati a no tjari hemsrefi boen nanga hem krin wendje, efoe a bigi kaba, en a de fanowdoe, meki hem doe san a wani; a no doe sondoe; meki dem trow.  37. Tokoe da soema disi tan faste na ini hem hati, en a no feni dati fanowdoe, ma a abi krakti na tapoe hem egi wani, en a ben seti na ini hem hati foe hem sa tan wan krin wendje, a doe boen. 
F. 
Da weduwe: I Kor. 7:39. Da wefi de tai nanga da wet so langa dati hem masra de libi; ma efoe hem masra dede kaba, a de fri foe trow nanga soema a wani agen, ma a moesoe de na ini Masra.
XI. 
Lobiwan, meki wi si dati Gado no lobi prati-libi

A. 
Foe dem jongoewan na wi mindri, Gado abi wan juisti partner foe joe

1. 
Meki joesrefi klari foe hem

2. 
Hori joesrefi aparti gi hem

3. 
No seti wan relatie nanga wan soema disi no bribi - Gado srefi no ben gi joe pasi foe doe so

B. 
Foe wi bigiwan:

1. 
Meki wi wroko tranga nanga da partner disi wi abi kaba

2. 
Meki wi de wan boen voorbeeld gi trawan

C. 
Membre wisrefi dati wi oso-libi foe man nanga frow de wan voorbeeld foe da relatie foe Kristus nanga da kerki - en prati no man de drape kwet’kweti


